
БОҒДА ДАРАХТЛАРНИНГ ГЕОГРАФИК ЖОЙЛАШИШИ, ШОХ-

ШАББАГА ШАКЛ БЕРИШ ВА ПАЙВАНДТАГ ТУРИГА БОҒЛИҚ 

РАВИШДА ШАФТОЛИ ШОХ-ШАББАСИ ҚИСМЛАРИНИНГ 

ЁРИТИЛГАНЛИК ДАРАЖАСИ 
 

Аннотация. Мақолада интенсив боғларда ўсимликларни жойлаштиришни оптималлаштириш учун шафтоли 

дарахтларини жойлаштириш схемаларининг тожнинг турли қисмларини ёритиш сифатига таъсирини ўрганишга 

бағишланган экспериментал материаллар келтирилган. 

2015-2017 йилларда Бухоро вилоятининг Ромитан туманидаги "Мухтор – Гулнора Саховати" фермер 

хўжалигида ўтказилган ВВА-1 заиф шохли Лола шафтоли билан ўтказилган тадқиқотлар дарахтларнинг 

жойлашиши муносабати билан дарахтлар тожига фотоактив қуёш нурланишини олишда сезиларли фарқларни 

аниқлади. Қуёш нурининг кўп қисми - 90 минг люкс баҳор-ёз даврида боғнинг йўлакларига, 72,0-104,7 минг люксгача 

тожнинг марказий қисмига, 69,6-93,9 минг люксгача дарахтлар орасига киради. 

Ўрганилган дарахтларнинг кўпчилигидан қуёш фотоактив нурланишининг аксарияти ўсимликларни 

сийраклашган жойлаштиришда, 86,5 дан 104,7 минг люксгача тушади. 

Калит сўзлар: шафтоли, боғ, қуёш нурлари, ҳашамат, схема, тож, қатор оралиғи, ёритиш, ўсиш, 

шакллантириш. 

 

Аннотация. В статье представлены экспериментальные материалы, посвященные изучению влияния схем 

размещения персиковых деревьев на качество освещенности различных участков кроны с целью оптимизации 

размещения растений в интенсивных садах. 

В 2015-2017 годах исследования, проведенные со слаборазветвленным персиком Лола ВВА-1 в фермерском 

хозяйстве «Мухтар-Гульнора Сахавати» Ромитанского района Бухарской области, выявили существенные 

различия в поглощении фотоактивной солнечной радиации кронами деревьев в зависимости от места 

расположения растения. деревья. Большая часть солнечного света - 90 000 люкс в весенне-летний период 

поступает на дорожки сада, 72,0-104,7 тысяч люкс в центральную часть кроны, 69,6-93,9 тысяч люкс между 

деревьями. 

Основная часть солнечной фотоактивной радиации от большинства исследованных деревьев приходится от 

86,5 до 104,7 тыс. люкс в разреженных посадках. 

Ключевые слова: персик, сад, солнечный свет, роскошь, схема, крона, междурядья, освещенность, рост, 

формирование. 

 

Abstract. The article presents experimental materials devoted to the study of the influence of peach tree placement 

schemes on the quality of illumination of various areas of the crown in order to optimize the placement of plants in intensive 

orchards. 

In 2015-2017, studies conducted with the weakly branched peach Lola VVA-1 at the Mukhtar-Gulnora Sakhavati farm in 

the Romitan district of the Bukhara region revealed significant differences in the absorption of photoactive solar radiation by 

tree crowns depending on the location of the plant. trees. Most of the sunlight - 90,000 lux in the spring-summer period - 

enters the garden paths, 72.0-104.7 thousand lux in the central part of the crown, 69.6-93.9 thousand lux between the trees. 

The bulk of solar photoactive radiation from most of the trees studied ranges from 86.5 to 104.7 thousand lux in sparse 

plantings. 

Key words: peach, garden, sunlight, luxury, scheme, crown, row spacing, illumination, growth, formation. 

Кириш.Ўсимликларнинг масҳулдорлигини белгиловчи 

кўпгина омиллар орасида қуёш радиацияси муҳим 

аҳамиятга эга ҳисобланади. У фотосинтез учун энергия 

манбаи ҳисобланади, бунинг натижасида ўсимликларда 90-

95% органик моддалар ишлаб чиқарилади. Аниқланишича, 

ўсимликларнинг қуёш радиациясидан максимал фойдалана 

олиш имконияти 23-28% ни ташкил этади. Боғларда 

фотосинтез жараёнида қуёш радиациясининг бор-йўғи бир-

бир ярим фоизи ўзлаштирилади. Бу шундан далолат 

берадики, ушбу энергия мавжуд технологиялар бўйича 

етиштирилаётган дарахтлар учун етарли эмасдир. 

Тушаётган қуёш радиациясидан мевали ўсимликларнинг 

кам фойдаланишининг асосий сабаблари қуйидагилар: 

майдон бирлигида барг қопламининг секин ривожланиши; 

шох-шаббада баргларнинг бир текис жойлашмаслиги ва 

бутун ёруғлик куни ҳамда вегетация давомида уларнинг бир 

текис ёритилмаслиги. Катта майдонларда табиий 

шароитларда тушаётган қуёш радиациясини бошқариш 

имконияти мавжуд эмас. Бироқ, мевали дарахт шох-

шаббасининг ҳар қисмларига ёруғлик тушишини бошқариш 

мумкин. Бунда етарлича самарали усуллар мавжуд, яъни 

экиш схемаси, шох-шаббани шакллантириш тизими ва 

бошқалар. Дарахтлар шох-шаббасининг ёритилганлик 

тартиботи масаласи айниқса янги конструкцияли боғларда 

муҳим аҳамият касб этади. Сўнгги йилларда зичлаштириб 

экилган ва шох-шаббаси кичик дарахтли боғлар кенг 

тарқалмоқда. Зичлаштирилган боғлар шароитида 

сийракларга нисбатан дарахтлар ёруғликни кам олади (шох-

шаббасининг хажмли ёки ясси бўлишидан қатъий назар). 

Маълумки, аксарият барг тўкувчи йирик ўсимликлар 

учун қуёш энергияси иссиқлигини йўқотиши сийрак 

жойлашганда 25-30% ни ташкил этиши мумкин, 

зичлаштириб экилганда эса атиги 9-10%. Яъни, қуёш 

ёруғлиги энергиясининг йўқотилиши зичлаштирилган 

боғларда сийрак экилганга нисбатан 3,0–3,5 марта кам 

бўлади. Барг аппарати фотосинтетик фаолиятининг яхши 

ишлаши учун аксарият мевали дарахтлар шох-шаббасининг 

марказий қисмига 20-25% қуёш ёруғлигининг кириши 

кифоя қилади. 

2017-2020 йилларда биз кучли ўсувчи Оқ шафтоли уруғ 

пайвандтаги (назорат)да ўстирилган ва 5х4 метр схемада 

экилган шафтолининг Лола нави алоҳида дарахтлари шох-

шаббасининг ёритилганлик даражасини аниқлаш бўйича 

тадқиқот олиб бордик. Бунда дарахтларнинг шох-шаббасига 

республикада умумқабул қилинган услубда – «оддий 

косасимон» шакл берилди. 

Тажрибалар шуни кўрсатдики, кун мобайнида дарахт 

шох-шаббасига қуёш ёруғлиги ҳар хил тушади. Бинобарин, 

кун ўртасидаги катта қисми шох-шаббанинг юқориги 

қисмига тушади – 110 минг люкс, ўрта қисмига – 79 минг, 

пастки қисмига 68 минг люкс. Кунлик ўртача қуёш 

инсоляция даражаси ўртача бир дарахтда 85,6 минг люксни 

ташкил этди. 

Шафтоли етиштириш учун кундузги қуёш 

инсоляциясининг ўртача биологик қулай даражаси 55-60 

минг люксни ташкил этади, яъни сийрак жойлаштирилган 

боғларда тушаётган қуёш ёруғлиги энергияси қулай 

даражадан 1,5 марта ортиқдир. Кўриниб турибдики, 

ёритилганликнинг бундай юқори даражаси ўсимликларнинг 

ҳаво-сув баланси, нафас олиш ва фотосинтетик жараёнлари, 

шунингдек мева шаклланиш жадаллиги, уларнинг рангги, 

ҳиди ва товар сифатларига салбий таъсир кўрсатиши 

мумкин. 

Шафтоли дарахтларининг яхши ривожланиши учун 

ёруғлик тушадиган томонга нисбатан географик жойлашуви 

бўйича шох-шаббасининг ёритилганлик даражасини 

баҳолаш муҳим аҳамият касб этади. 

Ушбу кўрсаткич бўйича дарахтларнинг ёритилганлик 

даражасини баҳолаш шуни кўрсатдики, кун мобайнида қуёш 

энергиясининг катта қисми (95 минг люкс) шох-шаббанинг 

жанубий қисмига, бирмунча камроқ шох-шаббанинг ғарбий 

қисмига – 75 минг люкс, шарқий – 70 минг, шимолий – 65 

минг люкс тушади. Ушбу омилнинг ўртача кунлик баланси 

бир дарахтда ўртача 76,2 минг люкс ни ташкил этади. Яъни, 

ушбу омил шафтолини Бухоро вилояти шароитида 

етиштириш учун биологик талаб даражасига (55-60 минг 

люкс) нисбатан анча юқори ҳисобланади (3.5-расмга 

қаранг.)  

 

 
3.5-расм. Сийрак анъанавий боғларда шафтоли дарахтлари шох-шаббаси ҳар хил қисмларининг 

ёритилганлик даражаси, 2017-2020 йиллар 

Юқорида келтирилган тажриба маълумотлари шуни 

кўрсатадики, Бухоро вилоятида шафтолини янада самарали 

етиштириш учун  ўсимликнинг биологик талабларига мос 

келувчи ва юқори маҳсулдорликни таъминловчи, 

меваларига товар ва таъм сифатлари юқори бўлувчи янги 

технологик ишланмаларни тадқиқ этиш тақозо этилади. 

Замонавий интенсив шафтоли боғларида фотосинтетик 

фаол радиациядан самарали фойдаланиш мақсадида 

ёритилганликнинг қулай шароитларини таъминлаш 

баргларда органик моддалар синтези учун катта амиятга эга 

ҳисобланади, бу эса юқори ва сифатли ҳосил олиш 

имконини беради. 

Кучсиз ўсувчи вегетатив йўл билан кўпайтириладиган 

ВВА-1 ва GF-677 пайвандтагларида ўстирилган, интенсив 

боғларда зичлаштириб экишга мўлжалланганлиги сабабли 

шох-шаббасига «оддий ва яхшиланган косасимон» усулда 

шакл берилган шафтоли дарахтларининг ёритилганлик 

даражасини ўрганиш бўйича тадқиқотларимиз шуни 

кўрсатдики, барча тажриба вариантларида шафтолини Лола 

нави дарахтлари шох-шаббасининг ёритилганлик даражаси 

барг аппарати нормал фотосинтетик фаолияти учун зарур 

бўладиган биологик даражадан анча юқори бўлди. 

Қуйидаги 3.6-жадвалда келтирилган тажриба 

натижаларининг кўрсатишича, шафтолининг Лола навини 

икки хил ВВА-1 ва GF-677 пайвандтагларида ўстиришда 

дарахт шох-шаббасининг ички қисмларига ёруғлик 46 

мингдан 48 минг люксгача тушади. Унинг ўрта қисмига 

бироз кўпроқ – 69 мингдан 70 минг люксгача тушади. Яъни 

шафтолини Лола навининг шохшаббасига қуёш 

радиациясининг кириб бориш улуши тўла ёритилганлик 80 

минг люксга нисбатан тахминан 20-22% ни ташкил этади. 

Шох-шаббага яхшиланган косасимон шакл берилганда эса 

25-27 минг люкс, ёки тўлиқ қуёш радиациясига нисбатан 35-

40% ёруғлик тушади. 

Ёруғлик билан энг кўп тўйиниш дарахт шох-

шаббасининг юқориги қисмида кузатилади. Шох-шаббанинг 

ушбу қисмида унинг ўлчами амалда пайвандтаг турига 

боғлиқ бўлмади ва констант катталик – 105 минг люкс 

бўлди. Таъкидлаш жоизки, шох-шаббанинг ёритилганлик 

кўрсаткичи бўйича бирмунча афзаллик (10-15%) GF-677 

пайвандтагида ўстирилган шафтолининг Лола нави 

дарахтларида қайд этилди. бизнинг фикримизча, ушбу 

пайвандтагда ВВА-1 пайвандтагидагига нисбатан 

дарахтларнинг ер устки қисми морфологик жиҳатдан 

кучсизроқ ўсади. 

3.6-жадвал. 

Шафтолини Лола нави ёритилганлигига шох-шабба шаклининг таъсири, люкс ҳисобида (2017-2020 йиллар) 

 

Шох-шабба шакли Шох-шабба қисми 

ўртаги  пастги  юқориги  

ВВА-1 пайвандтаги 

Оддий косасимон – наз. 69100 48000 185000 

Яхшиланган косасимон 70000 46000 185000 

GF-677 пайвандтаги 

Оддий косасимон – наз. 69100 48000 185000 

Яхшиланган косасимон 70000 46000 185000 

 Эслатма: дарахтларнинг жойлашиш схемаси 5х2 метр. 

 

Келтирилган тажриба маълумотларидан кўринадики, 

ҳатто юқорида таъкидланган хажмий шох-шабба шакли 

қўлланилганда ҳам, шунингдек интенсив шафтоли боғлари 

учун кучсиз ўсувчи пайвандтаглардан фойдаланилганда ҳам 

дарахтлар шох-шаббасининг ёритилганлигини биологик 

талаб даражасигача оптималлаштириш учун интенсив 

технология бўйича шафтоли етиштиришни 

такомиллаштириш имконин берувчи қўшимча тадқиқотлар 

олиб бориш тақозо этилади. 

Хулоса: 

1. Бухоро вилояти шароитида уруғлик кучли ўсувчи 

пайвандтагларда шафтолини етиштиришнинг анъанавий 

технологиясида географик жойлашувга боғлиқ равишда 

шафтоли ўсимликлари кун мобайнида 65-90 минг люкс 

қуёш энергиясини қабул қилишади, бу эса биологик талаб 

меъёридан 20 минг люксга кўпроқ демакдир. 

2. Шафтоли пайвандтагларини уруғидан ва ярим 

ёғочлашган яшил қаламчасидан кўпайтиришни қиёслаш 

янги усулнинг афзаллигини кўрсатди, бунда молиявий 

даромад республикада умумқабул қилинган технологияга 

нисбатан 14 марта юқори, пайвандтаг таннархи 2,6 марта 

паст, ишлаб чиқаришнинг рентабеллиги 4,0 марта юқори 

бўлади. 

3. Боғларда шафтолининг ривожланишига ортиқча қуёш 

энергиясининг салбий таъсирини камайтириш ва уларнинг 

сув-ҳаво баланси, баргларнинг фотосинтетик ва нафас олиш 

фаолиятини оптималлаштириш учун ушбу мева турининг 

маҳсулдорлигини сезиларли ошириш имконини берувчи 

янги технологик усул ишлаб чиқиш тақозо этилади. 

4. Бундай шакл беришда ҳосил кўп бўлган йиллари 

скелет шохлар кўпинча асосидан синиб кетади. Ушбу 

салбий ҳолатнинг олдини олиш учун биз кучсиз ўсувчи 

пайвандтагларда ўстирилган шафтоли дарахтларига 

«яхшиланган коса» усулида шакл беришни тавсия этамиз. 

Набиева Н., Маъруфова О. 

Андижон қишлоқ хўжалиги ва агротехнологиялар институти 

 

КЎКАЛАМЗОРЛАШТИРИШ УЧУН ЛИГУСТРУМ КЎЧАТЛАРИНИ 

ЕТИШТИРИШ. 
 

Аннотация: Кўкаламзорлаштиришда жуда ҳам кўп манзарали дарахт ва буталардан фойдаланилган. Бу 

манзарали дарахт ва буталарнинг кўпайтириш ишлари олиб борилган. Манзарали дарахт ва буталар уруғидан ва 

қаламчаси орқали кўпайтирилган. Кўкаламзор худуд инсонларнинг соғлиги ва кайфиятини оширишга яқиндан ёрдам 

берган. Шунинг учун инсонлар маданий хордик чиқариш мақсадида боғ парклар яратишган. Боғ-парклар барпо этиш 

тарихига назар ташласак бу ишлар мамлакатимиз худудида қадим замонлардаёқ ривожланиб улгурган. XIV асрдаёқ 

Темурийлар давлати пойтахти Самарқандда кўпгина боғлар бор бўлган. Улар шаҳарни ҳар томондан ўраб турган 

ва «Боғи шамол», «Боғи дилкушо», «Боғинав», «Боғи Олам» ва бошқа номлар билан аталган 15 та боғ бор бўлган. 

Калит сўзлар: Кўчат, манзара, дарахт, бута, ўсимлик, атроф муҳит, кўкаламзорлаштириш, ўрмон, боғ, 

сайилгоҳ, ресурс, жонли девор. 

 

Выращивание рассады лигуструма для озеленения. 

Аннотация: В озеленении использовано множество декоративных деревьев и кустарников. Осуществлено 

воспроизводство этих декоративных деревьев и кустарников. Ландшафтные деревья и кустарники размножают 

семенами и черенками. Зеленые насаждения помогли улучшить здоровье и настроение людей. Вот почему люди 

создавали парки для культурной гармонии. Если обратиться к истории создания парков, то эти произведения 

развивались в нашей стране с древнейших времен. В Самарканде, столице государства Тимуридов начала XIV века, 

было много садов. Они окружали город со всех сторон, и здесь было 15 садов, называвшихся «Сад Ветра», «Сад 

Любви», «Богинав», «Сад Мира» и другие названия. 

Ключевые слова: посадка, пейзаж, дерево, кустарник, растение, окружающая среда, ландшафтный дизайн, лес, 

сад, парк, ресурс, живая стена. 

 

Growing ligustrum seedlings for landscaping. 

Annotation: Many ornamental trees and shrubs were used in landscaping. Reproduction of these ornamental trees and 

shrubs has been carried out. Landscape trees and shrubs propagated from seeds and cuttings. Green space helped improve 

people's health and mood. That's why people created parks for cultural harmony. If we look at the history of the 

establishment of the parks, these works have been developed in our country since ancient times. There were many gardens in 

Samarkand, the capital of the Timurid state in the early 14th century. They surrounded the city from all sides, and there were 

15 gardens here, called "Garden of Wind", "Garden of Love", "Boginav", "Garden of the World" and other names. 

Key words: planting, landscape, tree, shrub, plant, environment, landscape design, forest, garden, park, resource, living 

wall. 

 

Атроф мухитни химоя қилиш, ўсимлик ресурсларидан 

оқилона фойдаланиш, шаҳарлар ва бошқа аҳоли яшайдиган 

манзилларни кўкаламзорлаштиришда ҳамиша башарият 

олдидаги долзарб вазифалардан бири бўлган ва шундай 

бўлиб келмоқда.  

Аҳоли яшаш жойларини кўкаламзорлаштириш боғлар 

барпо этиш, хар ҳил объектлар худудида манзарали 

ўсимликларни жойлаштиришни, кўкаламзорлаштиришда 

шароитга қараб ўсимлик турларини танлаш ва уларни 

парваришлаш каби тадбирларни қамраб олади.  

Аҳоли яшаш худудлари, боғ-хиёбонлар, сайилгоҳлар, 

одамлар ташриф буюрадиган барча худудларда манзарали 

яшил дарахтзорлар барпо этишда ўсимлик турларинниг 

манзаравийлиги бўйича жойлаштириб бориш зарур бўлади. 

Бунда доим яшил япроқ баргли буталарни ўсиб 

ривожланиши талаб даражасида бўлиши учун парваришлаш 

услублари бўйича агротехник тадбирлар олиб борилади. 

Чунки шох-шаббалари бемалол ўсган, ўсиб ривожланиш 

кўрсаткичлари талаб даражасида бўлган буталар янада 

кўркам композициялар намоён қилади. Манзарали 

ўсимликлар инсонга яхши кайфият ва кўтаринки руҳ 

бағишлашидан ташқари, атроф муҳит ҳавосини тозалашда, 

шовқинни ва ёзнинг жазирамасида хароратни 

пасайтиришда, уни намлаб туришда 6 бошқа воситалар 

билан алмаштириб бўлмайдиган даражада катта ахамиятга 

эга. Шундай ўсимликлар қаторига кирувчи Лигуструм 

(Ligustrum vulgaris L.) мамлакатимиз шаҳар ва 

қишлоқларимизни  

кўкаламзорлаштиришда муҳим аҳамиятга эга бўлади. 

Дарахт ва буталарнинг чиройли, баланд бўйли, серсоя шох – 

шаббалари, такрорланмас шаклдаги барглари, гуллари учун 

ҳам шаҳардаги парклар, аллеялар, бульварлар, 




